
REPUBLIKA E SHQIPËRISË
GJYKATA KUSHTETUESE

Nr. 149 i Regjistrit Themeltar



 
           Nr.149 i Vendimit

V E N D I M

“PËR MOSKALIM NË SEANCË PLENARE”
  Mbledhja e Gjyqtarëve të Gjykatës Kushtetuese të Republikës së Shqipërisë, e përbërë nga:
Bashkim Dedja,               
Kryetar   i Gjykatës Kushtetuese 

Vladimir Kristo,  

Anëtar    i
“
“   

Vitore Tusha, 


Anëtare  e
“
“

Fatmir Hoxha, 

Anëtar    i
“
“

Gani Dizdari,


Anëtar    i
“
“

Besnik Imeraj,


Anëtar    i
“
“

Fatos Lulo,


Anëtar    i
“
“

në datën 15.06.2017 mori në shqyrtim paraprak çështjen nr.149 Akti, që i përket:

KËRKUES:
ERALD BAMI

OBJEKTI:
Shfuqizimi si të papajtueshme me Kushtetutën i vendimeve nr.00-2016-1969, datë 25.11.2016 të Kolegjit Penal të Gjykatës së Lartë; nr.13, datë 13.02.2015 të Gjykatës së Apelit për Krime të Rënda; nr.132, datë 21.11.2014 të Gjykatës së Shkallës së Parë për Krime të Rënda. 
BAZA LIGJORE:
Nenet 131/1/f dhe 134/1/i të Kushtetutës së Republikës së Shqipërisë; ligji nr.8577, datë 10.02.2000 “Për organizimin dhe funksionimin e Gjykatës Kushtetuese të Republikës së Shqipërisë”, të ndryshuar.  

Mbledhja e Gjyqtarëve të Gjykatës Kushtetuese, pasi dëgjoi relatorin Fatos Lulo, shqyrtoi kërkesën dhe diskutoi çështjen,

V Ë R E N:

I

1. Kërkuesi rezulton të jetë dënuar nga Gjykata e Shkallës së Parë për Krime të Rënda me vendimin nr.132, datë 21.11.2014 për kryerjen e veprës penale “Prodhimi dhe mbajtja pa leje e armëve luftarake dhe e municionit”, kryer në bashkëpunim dhe në bazë të nenit 278/5 të Kodit Penal (KPP) është dënuar me 10 vjet burgim. Në aplikim të nenit 406 të KPP-së (në kushtet e gjykimit të shkurtuar), kërkuesi është dënuar përfundimisht me 6 vjet e 8 muaj burgim. 

2. Gjykata e Apelit për Krime të Rënda, me vendimin nr.13, datë 13.02.2015, ka vendosur lënien në fuqi të vendimit nr.132, datë 21.11.2014 të Gjykatës së Shkallës së Parë për Krime të Rënda për kërkuesin.

3. Kolegji Penal i Gjykatës së Lartë në dhomën e këshillimit, me vendimin nr.00-2016-1969, datë 25.11.2016, ka vendosur mospranimin e rekursit, pasi nuk përmban shkaqe nga ato të parashikuara në nenin 432 të KPP-së.

II

4. Kërkuesi i është drejtuar Gjykatës Kushtetuese në datën 04.05.2017 për shfuqizimin e vendimeve të gjykatave të zakonshme, duke parashtruar në mënyrë të përmbledhur si vijon:

4.1.  Vepra penale për të cilën është dënuar kërkuesi është provokuar nga një punonjës policie i infiltruar.
4.2. Në kohën kur është dhënë vendimi për dënimin e kërkuesit, dispozita përkatëse e Kodit Penal (KP) parashikonte dënimin nga 10 deri në 20 vjet burgim. Në kohën kur çështja është shqyrtuar në Gjykatën e Lartë, po kjo dispozitë parashikonte dënimin nga 7 deri në 15 vjet burgim.
III

Vlerësimi i Mbledhjes së Gjyqtarëve

A. Për legjitimimin e kërkuesit


5. Mbledhja e Gjyqtarëve vlerëson se kërkuesi legjitimohet ratione personae, në kuptim të neneve 131/1/f dhe 134/1/i të Kushtetutës. Në lidhje me legjitimimin ratione temporis, sipas nenit 71/a, shkronja “b”, të ligjit nr.8577, datë 10.02.2000 “Për organizimin dhe funksionimin e Gjykatës Kushtetuese të Republikës së Shqipërisë”, të ndryshuar, afati për paraqitjen e ankimit kushtetues individual është 4 muaj nga konstatimi i cenimit, dispozitë që ka hyrë në fuqi në datën 01.03.2017. Bazuar në aktet bashkëlidhur kërkesës rezulton se vendimi më i fundit në kohë i kundërshtuar  nga kërkuesi është i Kolegjit Penal të Gjykatës së Lartë, i datës 25.11.2016, kurse kërkesa është paraqitur në Gjykatë në datën 04.05.2017, pra jashtë afatit ligjor. Për sa kohë kërkuesi nuk ka paraqitur asnjë provë bindëse në lidhje me momentin e marrjes dijeni dhe njohjes me arsyetimin e vendimit të kundërshtuar të Gjykatës së Lartë, si datë e fillimit të afatit ligjor konsiderohet data e këtij vendimi. 


6. Në vështrim të sa më sipër, Mbledhja e Gjyqtarëve vlerëson se për sa kohë kërkesa është paraqitur jashtë afatit ligjor 4-mujor, kërkuesi nuk legjitimohet ratione temporis për vënien në lëvizje të juridiksionit kushtetues.
PËR KËTO ARSYE,

Mbledhja e Gjyqtarëve të Gjykatës Kushtetuese të Republikës së Shqipërisë, në bazë të neneve 31 dhe 31/a, paragrafi 2, shkronja “ç”, të ligjit nr.8577, datë 10.02.2000 “Për organizimin dhe funksionimin e Gjykatës Kushtetuese të Republikës së Shqipërisë”, të ndryshuar, njëzëri,

V E N D O S I:

Moskalimin e çështjes për shqyrtim në seancë plenare.

Tiranë, më 15.06.2017
 A N Ë T A R



A N Ë T A R



K R Y E T A R
/Vitore Tusha/ (d.v.)


/Vladimir Kristo/ (d.v.)

/Bashkim Dedja/ (d.v.)  
A N Ë T A R 




AN Ë T A R 

/Gani Dizdari/ (d.v.) 



/Fatmir Hoxha/ (d.v.)                      

A N Ë T A R




A N Ë T A R
   



/Fatos Lulo/ (d.v.)



/Besnik Imeraj/ (d.v.)  
  

Vërtetohet njësia me origjinalin

D R E J T O R E 

E DREJTORISË GJYQËSORE

Brunilda BARA

Faqe 2

